
Illersornissamut Isumaqatigiissutip 1951-imeersup kingornagullu
ilassuteqgartinneqartup ganoq isumagatigiinniutigeqqginnegarsinnaaneranut
kaammattuutinik sagqummiussisussamik Kalaallit/danskit allaffissornikkut
ataatsimiititaliaannik pilersitsinissaq siunertaralugu danskit naalakkersuisuinut
saaffiginneqqullugit Naalakkersuisut peqgqunegarnissaannik Inatsisartut
aalajangiiffigisassaattut siunnersuut, taamaalilluni illersornissamut isumaqatigiissutit
aammalu Amerikamiut Kalaallit Nunaanni sakkutoogarnerat Kalaallit Nunaannut
iluagutaanerusinnaaqqullugit.

(Inatsisartunut ilaasortag Hans Enoksen, Partii Naleraq)

Illersornissamut isumagatigiissut 1951-imeersoq tamassumalu kingorna tapiliussatut
isumagatigiissutit tassunga attuumasut nalilersuinermik Inatsisartunut (imaluunniit
tatigeqgatigiinneq  pillugu  isertuussineq  pisariagassappat Nunanut  Allanut
Sillimaniarnermullu  Ataatsimiititaliamut) UKA2016-imi  saggummiussinissaannik
Naalakkersuisut pegquneqarnissaannik Inatsisartut aalajangiiffigisassatut siunnersuut.
Naliliinermi isumagatigiissummi naalakkersuinikkut aningaasaqarnikkullu
attuumassuteqartut nunatsinnut ganog pingaaruteqarneri nalilersornegassapput,
tamassumalu saniatigut Naalagaaffegatigiinnermi  Namminersorlutik Ogartussat
isumagatigiissut malillugu pisinnaatitaaffiisa piginnaanegarnerisalu
erseqqgissarneqgarneri ilaatinnegassallutik.

(Inatsisartunut ilaasortaq Sara Olsvig, Inuit Atagatigiit)

Akissuteqaat
(Inuussutissarsiornermut, Suliffegarnermut, Niuernermut Nunanullu Allanut Naalakkersuisoq)
Siullermeernegarnera

Siunnersuutegartut Hans Enoksen, Partii Nalerag aamma Sara Olsvig, Inuit Atagatigiit
Illersornissamut  isumagatigiissummut ~ 1951-imeersumut,  tamatuma  kingorna  tassunga
attuumassutegartunik  tapiliussanik  isumagatigiissutitagartumut,  tunngatillugu  Inatsisartut
aalajangiiffigisassaattut siunnersuutegarnerannut Naalakkersuisut qutsavigaat.

Aallarniutigalugu ogaatigisinnaavara Naalakkersuisut naalakkersuisoogatigiinnissamut
isumagatigiissutaanni aalajangiiffigisassatut siunnersuummut sagqummiunnegartumut
naapertuuttumut,  Pituffiup  atornegarneranut tunngatillugu tamakkiisumik  nassuiaasiorneq
aallartinnegassasoq ~ aammalu Kalaallit  Nunaata  nutaamik  isumagatiginninniarnissaq
piumasaqaatigissagaa erseqqissarnegarmat.

USA-ip illersornissamut isumagatigiissummut 1951-imeersumut, tamatuma kingorna tassunga
attuumassutegartunik  tapiliussanik  isumaqatigiissutitagartumut,  akerliusumik,  Pituffimmi
kiffartuussinissamut isumagatigiissummik amerikamiut ingerlatseqatigiiffiutaannut tunniussinera
aallaavigalugu, Naalakkersuisut danskit naalakkersuisui  peqgatigalugit kiffartuussinissamut
isumagatigiissut pillugu USA-mut isumagatiginninniarnerit aallartinnegarnissaat aammalu Kalaallit
Nunaannut  inuiagatigiinnut  iluanaaruteqartitsinissag,  sulissutigaat. Kiffartuussinissamut
isumagatigiissummik  amerikamiut  ingerlatseqatigiiffiannut ~ tunniussineq, illersornissamut
isumagatigiissutit ataatsimoortut aamma amerikamiut Kalaallit Nunaanni sakkutoogarfegarnerisa

Kalaallit Nunaannut inuiagatigiinni iluanaarutegartitsisarnera ingerlaannassanersog, apeqqusiivoq,
naak Pituffimmi kiffartuussinissamut isumagatigiissut illersornissamut isumagatigiissutit tamarmiusut
ilaminiinnarigaluaraat. ~ Naalakkersuisut ~ isumaqgarput illersornissamut  isumagatigiissutini
ataatsimoortuni ilaasut allat pillugit nalilersuegginnissamut imaluunniit isumagatiginninniarnissamut
suliniutegartogalersinnaanissaa  siogqullugu,  kiffartuussinissamut  isumagatigiissut  pillugu
immikkoortoq pingaarutegarluinnartoq taanna paasinarsisittariagaripput, taamaalilluni Kalaallit
Nunaata soqutigisai  sapinngisamik pitsaanerpaamik isiginiarnegassallutik. ~ Tamatumunnga
tunngatillugu Naalakkersuisut ogaatigisinnaavaat Pituffimmi Sakkutoogarfimmi sakkutoogarfimmut
isumagatigiissummut suliap aaqgiiviginegarnissaa pillugu USA-ip aamma Danmarkip/Kalaallit
Nunaata akornanni isumagatiginninniarnerit suli ingerlammata. llanngullugu illersornissamut
isumagatigiissummi,  tamatuma  kingorna  tassunga  attuumassuteqartunik tapiliussanik
isumagatigiissutitagartumi, aningaasagarnermut tunngasut ilaatinnegartut nalilersornegarnerat
pissusissamisoortumik ilaatinnegarpog.

Isumagatiginninniarnerit maannakkut naammassereersimassasut Naalakkersuisut
siunertarisimagaluarpaat. Kisianni ilaatigut egqgartuussivimmi suliat suliffegarfiit aamma US Air
Force-p tamatumunnga ingiagatigitillugu ingerlataat tunngavigalugit, tamanna suli sivitsuloorpog.
Isumagatiginninniarnerit isertuussaalluinnartumik ingerlannegarpoq, aammalu
isumagatiginninniarnerit annertuujusut, aammalu isumagatiginninniarnerit ajornakusoortuusut
uppernarsarnerata  saniatigut, Inatsisartut oqaluttarfianniit ullumi maani annertunerusunik
nassuiaasinnaanngilanga.

Suut tamarmik isumaatigiissutiginegareertinnagit aammalu Kalaallit Nunaannit, Danmarkimit aamma
USA-mit politikkikkut akuerinegareertinnagit, sunilluunniit isumagatigiissuteqartogarsimassanngitsoq
pillugu tunngaviusog nalinginnaasumik akuerisaasoq aallaavigalugu isumagatiginninniarnerit
ingerlannegarput.

Danskit-kalaallit tungaanniit Pituffimmi Sakkutoogarfimmi isumagatigiissutip inissisimaneranut
ataavartussamik aaqgiissutissaq ganoq isikkogarsinnaanersoq siunnersuut suliarilluagaasog USA-mut
sagqummiunneqarpoqd. lllersornissamut isumaqatigiissutit tamarmiusut aammalu amerikamiut
Kalaallit Nunaanni sakkutoogarfeqgarnerisa Kalaallit Nunaannut inuiagatigiinni
iluanaarutegarfiginegartarnerisa ingerlaannarnissaa Kalaallit Nunaannut pingaarutegarpoq. 1985-imi
Kalaallit Nunaannut inuiagatigiinnut iluanaaruteqartitsisarneq, akileraarutitigut isertitanut aamma
suliffissanut kiisalu ilinniartunut sungiusarfissanut tapertaasutut, pingaartumik Namminersorlutik
Ogartussat Greenland Contractors-imi piginnegataassutaat agqutigalugu qulakkeernegartarpog.

Danmarkimi Folketing-i aamma Inatsisartut Pituffimmi Sakkutoogarfimmut isumagatigiissutip
negeroortitsiviginegarneranut ~ tunngatillugu  akuersissutegarnernik  suliagarput, ~ aammalu
Naalakkersuisut tungaanniit suliami Inatsisartut akuersissuteqarnerat aallaavigalugu annertuumik
suliagartogarpog.

Suliagarneq taanna  naalakkersuisoogatigiinnissamut  isumagatigiissummut  naapertuuttumik
Naalakkersuisunit  ingerlannegarpog, tassani siunertarinegarluni Inatsisartut isumagatigiittut
akuersissutegarnerisa 19. marts 2015-imeersup tamakkiisumik piviusunngortinnegarnissaa, tassani
ilaatigut erseqqissarneqgarpoq “’Siunissami taamatut pisogaqginnginnissaa pillugu partiit tamakkerluta
matumuuna sulegatigiissutegarniarpugut. Partiit isumagarput illersornissamut
isumagatigiissutaareersut ~ misissorluarnerisigut ~ Nunatta  soqutigisaanik  nukittunerusumik
illersuisinnaanissamik ~ anguniagaqgarluta ~ sukkut  isumagatiginninniutigeqginnegarnissaannik

aalajangiisogassasoq. Isumagarpugut kiffartuussinissamut isumagqatigiissutit Nunatta Pituffimmit
iluanaarutegarnissaanut kisimik isumalluutiginegarnissaannut naammanngitsut.”

Maannakkut inissisimanerup kingunerisaanik Naalakkersuisut naliliipput Danmarkimut aamma USA-
mut  isumagatigiissutit  tamarmiusut  tamakkerlugit  nalilersornegarnissaat  siunertaralugu,
isumagatiginninniarnerit ingerlasut naammassinegarnissaat siogqullugu, suleqatigiissitalianik allanik
pilersitsinissaq naleqqutinngitsoq.

Inatsisartut aalajangiiffigisassaattut siunnersuummi tunngaviusunut Naalakkersuisut isumagataapput.
Ogaatiginegareersutut suut tamarmik isumaatigiissutiginegareertinnagit aammalu Kalaallit Nunaannit,
Danmarkimit aamma USA-mit politikkikkut akuerinegareertinnagit, sunilluunniit
isumagatigiissutegartogarsimassanngitsoq pillugu tunngaviusoq aallaavigalugu
isumagatiginninniarnerit ingerlanneqarput. Tamanna ukiogq manna siusinnerusukkut Inatsisartut
akuersissutegarnerannut naapertuulluinnarpog. Inatsisartuni Nunanut Allanut Sillimaniarnermullu
politikki isumagatiginninniarnerit ingerlanerat taanna pillugu ingerlaavartumik ilisimatinnegartarpog.

Isumagatiginninniarnerit ingerlasut naammassereerpata, inernera angunegartoq apegqutaalluni,
Inatsisartut aalajangiiffigisassaasa naleqquttuusinnaanerat Naalakkersuisut akerlilernianngilaat.

Taamaattumik Nalaakkersuisut inassutigaat maannakkut isumagatiginninniarnerit ingerlanerat
naammassinegassasoq, taamaalilluni tamatuma kingorna danskit-kalaallit —ataatsimoorlutik
ataatsimiititaliaannik illersornissamut isumagatigiissutit tamarmiusut tamakkerlugit
nalilersorneqgarnerannik suliagartussamik pilersitsisogassanersoq, Naalakkersuisut Inatsisartut Nunanut
Allanut Sillimaniarnermullu Ataatsimiititaliaat akuutillugu, tamatuma Kkingorna paasissutissanik
annertunerusunik  tunngavegartumik aalajangiisinnaassallutik. Taamaattumik Naalakkersuisut
siunnersuutigaat aalajangiiffigisassatut siunnersuummut saggummiunnegartumut allannguutissatut
siunnersuut manna akuerinegassasoq:

?|natsisartut  akuersissuteqarnerannut 19. marts 2015-imeersumut naapertuuttumik
maannakkut isumaqatiginninniarnerit naammasseqqullugit Naalakkersuisut pegquneqassasut,
taamaalillutik Naalakkersuisut tamatuma kingorna, danskit-kalaallit ataatsimoorlutik
allaffissornikkut  ataatsimiititaliamik illersornissamut isumagatigiissutit —ataatsimoortut
politikkimut-aningaasagarnermut tunngasortaannik attuumassuteqartunik nalilersuinermik,
Naalagaaffeqatigiinnermut  killissaliussat  iluanni  isumaqatigiissummut  tunngatillugu
Namminersorlutik Ogqartussat piginnaatitaaffiisa aalajangiisinnaatitaaffiisalu
paasinarsisinneqarneranik, kiisalu illersornissamut isumagatigiissutit tamarmiusut aammalu
amerikamiut Kalaallit Nunaanni sakkutoogarfeqarnerat Kalaallit Nunaannut
annertunerusumik iluaqusiisinnaalersillugu lllersornissamut isumagatigiissut 1951-imeersoq,
tamatuma Kkingorna tassunga attuumassuteqartunik tapiliussanik isumaqatigiissutitagartoq,
ganoq iliornikkut ganorlu isumagatiginninniutigineqarsinnaaneranut inassuteqaatinik,
sagqummiussisinnaasussamik, pilersitsisogqassanersoq paasissutissiinermik tunngavegartumik
aalajangiisinnaassallutik.”

Naalakkersuisut allannguutissatut siunnersuutaat tapersernegassasoq neriuutigalugu aammalu
amerikamiut Kalaallit Nunaanniinnerat Kalaallit Nunaannut iluaqutaatinnegassasoq Inatsisartuni
partiit  akornanni  ataatsimoorussamik  kissaatiginegarnera  tatigalugu, = Naalakkersuisut
aalajangiiffigisassatut siunnersuutip sagqummiunnegartup Inatsisartuni suliarinegarnissaa gilanaaraat.

